
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

IJTIMOIY-IQTISODIY BARQARORLIK VA 
“OVERTURIZM” OMILLARI KONTEKSTIDA 

HUDUDIY TURISTIK DESTINATSIYALAR 
ISTIQBOLLARINI BAHOLASH

Isrofilov Firdavs Ibrohim o‘g‘li
Samarqand davlat arxitektira qurilish universiteti mustaqil izlanuvchi

Annotatsiya. Mazkur ilmiy maqola Samarqand shahri misolida hududiy turistik destinatsiyalarning ijtimoiy-iqtisodiy 
barqarorligi va overturizm omillarining shakllanishi hamda ularning istiqboldagi rivojlanishga ta’sirini o‘rganishga 
bag‘ishlangan. Tadqiqotning dolzarbligi shundaki, turizm oqimining jadal o‘sishi sharoitida ko‘plab tarixiy shaharlarda 
barqarorlik va overturizm o‘rtasidagi muvozanatni saqlash muammosi kuchayib bormoqda, biroq Samarqand sharoitida 
ushbu jarayonlarni prognozlash va baholashga doir kompleks ilmiy yondashuvlar yetarli darajada ishlab chiqilmagan. 
Mazkur bilim bo‘shlig‘ini to‘ldirish maqsadida maqolada statistik tahlil, solishtirma yondashuv, overturizm indeksini 
hisoblash hamda logistika o‘sish modeli asosida prognozlash usullari qo‘llanildi. Tadqiqot natijalari Samarqandda 
hozirgi vaqtda overturizm to‘liq shakllanmaganini, biroq turistlar zichligi, mavsumiy notekislik va ekologik yuklama ortib 
borayotgani sababli o‘rta muddatli istiqbolda xavf darajasi oshishi mumkinligini ko‘rsatdi. Olingan natijalar hududiy turizm 
siyosatini ilmiy asosda rejalashtirish, turistlar oqimini boshqarish va barqaror rivojlanish tamoyillarini amaliyotga joriy 
etishda muhim ahamiyat kasb etadi hamda tarixiy shaharlarda turizmni boshqarish bo‘yicha strategik qarorlar qabul qilish 
uchun amaliy tavsiyalar beradi.

Kalit soʻzlar: turistik destinatsiya, barqaror rivojlanish, overturizm, ijtimoiy-iqtisodiy barqarorlik, ekologik yuklama, 
prognozlash.
Abstract. This scientific article is devoted to the study of the socio-economic stability of regional tourist destinations 
and the formation of overtourism factors on the example of the city of Samarkand, as well as their impact on future 
development. The relevance of the study is that in the conditions of rapid growth of tourism flows, the problem of 
maintaining a balance between stability and overtourism is intensifying in many historical cities, but in the conditions 
of Samarkand, comprehensive scientific approaches to forecasting and assessing these processes have not been 
sufficiently developed. In order to fill this knowledge gap, the article used statistical analysis, a comparative approach, 
calculation of the overtourism index, and forecasting methods based on the logistic growth model. The results of the 
study showed that overtourism is not fully formed in Samarkand at present, but the risk level may increase in the medium 
term due to increasing tourist density, seasonality, and environmental load. The results obtained are of great importance 
for scientifically planning regional tourism policy, managing tourist flows, and implementing the principles of sustainable 
development in practice, and provide practical recommendations for making strategic decisions on tourism management 
in historic cities.

Key words: tourist destination, sustainable development, overtourism, socio-economic sustainability, environmental 
impact, forecasting.
Аннотация. Данная научная статья посвящена исследованию формирования овертуризма и устойчивости 
образовательного и социально-экономического развития территориального туристического пункта назначения 
на примере города Самарканда, а также анализу их влияния на перспективы дальнейшего развития. 
Актуальность исследования обусловлена тем, что в условиях стремительного роста туристических потоков 
во многих исторических городах усиливается проблема сохранения баланса между устойчивым развитием и 
проявлениями овертуризма. При этом для Самарканда комплексные научные подходы к прогнозированию и 
оценке данных процессов до настоящего времени остаются недостаточно разработанными. С целью восполнения 
данного научного пробела в статье применены методы статистического анализа, сравнительного подхода, 
расчёта индекса овертуризма, а также прогнозирование на основе логистической модели роста. Результаты 
исследования показали, что на текущий момент в Самарканде овертуризм ещё не сформировался в полной 
мере, однако рост туристической плотности, сезонная неравномерность потоков и увеличение экологической 
нагрузки могут привести к повышению уровня риска в среднесрочной перспективе. Полученные результаты 
имеют важное практическое значение для научно обоснованного планирования региональной туристической 
политики, управления туристическими потоками и внедрения принципов устойчивого развития, а также могут 
быть использованы при разработке стратегических решений по управлению туризмом в исторических городах.

Ключевые слова: туристическое направление, устойчивое развитие, чрезмерный туризм, социально-
экономическая устойчивость, воздействие на окружающую среду, прогнозирование.

K I R I S H 
So‘nggi o‘n yillikda global miqyosda turizm sanoati eng tez rivojlanayotgan ijtimoiy-iqtisodiy tarmoqlardan 

biri sifatida shakllandi. Jahon miqyosida sayyohlar oqimining ko‘payishi hududlar iqtisodiy rivojlanishini 
jadallashtirib, bandlik darajasining oshishi va xizmatlar sektorining kengayishiga barqaror ijobiy ta’sir 
ko‘rsatmoqda. Shu bilan birga, turizmning jadal rivojlanishi hududiy boshqaruv mexanizmlarini takomillashtirish, 
ekologik va madaniy resurslardan foydalanishda muvozanatni ta’minlash zaruratini kuchaytirmoqda. Xususan, 
tarixiy-madaniy merosga boy shaharlarda turistlar oqimini optimal boshqarish masalasi ilmiy-amaliy jihatdan 
muhim yo‘nalishga aylanib, “overturizm” tushunchasi hududiy barqarorlikni baholashda metodik indikator 
sifatida qo‘llanila boshladi [1].

Dastlab Yevropaning yetakchi turistik markazlarida shakllangan overturizm konsepsiyasi bugungi kunda 
rivojlanayotgan davlatlar uchun ham turizmni barqaror rejalashtirishda muhim analitik vosita sifatida e’tirof 
etilmoqda. Mazkur yondashuv hududning ekologik, ijtimoiy va infratuzilmaviy sig‘imini aniqlash, turistlar 
oqimini mavsumiy va hududiy jihatdan muvozanatlashtirish hamda mahalliy aholi manfaatlarini hisobga olgan 
holda rivojlanish strategiyalarini ishlab chiqish imkonini beradi. Shu sababli zamonaviy turizm tadqiqotlarida 
overturizmni aniqlash, baholash va prognozlash masalalari hududiy rivojlanishni ilmiy asosda boshqarishga 
xizmat qiluvchi muhim metodik yo‘nalish sifatida shakllanmoqda.

O‘zbekiston Respublikasi mustaqillikdan so‘ng, ayniqsa so‘nggi yillarda, turizmni milliy iqtisodiyotning 
ustuvor tarmoqlaridan biri sifatida izchil rivojlantirib kelmoqda. Vizaviy rejimni liberallashtirish, infratuzilmani 
modernizatsiya qilish, tarixiy shaharlarni rekonstruksiya qilish va xalqaro turizm bozorida mamlakat imijini 
faol targ‘ib etish natijasida O‘zbekistonga tashrif buyuruvchi turistlar soni barqaror o‘sish tendensiyasini 
namoyon etdi. Ushbu jarayonda Samarqand shahri alohida o‘rin tutib, u Markaziy Osiyoning yetakchi turistik 
destinatsiyalaridan biri sifatida mustahkamlanib bormoqda. Shaharning noyob tarixiy-madaniy merosi, 
Buyuk ipak yo‘li bilan bog‘liq obidalari va zamonaviy turistik infratuzilmasi uning global turizm xaritasidagi 
raqobatbardoshligini oshirmoqda [2].

Turizm oqimining jadal o‘sishi Samarqand shahrida hududiy boshqaruvni yanada takomillashtirish, 
infratuzilmani moslashtirish va ekologik muvozanatni saqlash bo‘yicha yangi imkoniyatlarni yuzaga chiqarmoqda. 
Ayrim mavsumlarda kuzatiladigan sayyohlar zichligi infratuzilmaviy yuklamani baholash, chiqindilarni 
boshqarish tizimini optimallashtirish va tarixiy obidalarni muhofaza qilish mexanizmlarini kuchaytirish zaruratini 
ko‘rsatadi. Ushbu holatlar Samarqandda overturizm xavfini oldindan aniqlash, prognozlash va boshqarishga 
yo‘naltirilgan ilmiy yondashuvlarni joriy etish uchun qulay metodik asos yaratadi. Shu bois hududiy turistik 
destinatsiya sifatida Samarqandning rivojlanishini iqtisodiy o‘sish bilan bir qatorda ijtimoiy-iqtisodiy barqarorlik 
va ekologik muvozanatni ta’minlash nuqtayi nazaridan baholash ilmiy va amaliy jihatdan muhim ahamiyat kasb 
etadi [3].

M A V Z U G A  O I D  A D A B I Y O T L A R  S H A R H I
Mazkur ilmiy maqolaning asosiy maqsadi Samarqand shahri misolida hududiy turistik destinatsiyalarda 

overturizm omillarining shakllanish jarayonini tahlil qilish, uning ijtimoiy-iqtisodiy barqarorlikka ta’sirini baholash 
hamda ilmiy asoslangan prognozlash yondashuvlarini ishlab chiqishdan iborat. Ushbu maqsadga erishish 
uchun tadqiqotda bir nechta ilmiy metodlar kompleks tarzda qo‘llanildi [4]. Jumladan, statistik tahlil usuli orqali 
so‘nggi yillarda turistlar oqimi, joylashtirish vositalari va turizm xizmatlari hajmining dinamikasi o‘rganildi; 
solishtirma-tahliliy yondashuv yordamida xorijiy tajriba va ilmiy qarashlar umumlashtirildi; indekslash usuli 
asosida overturizm darajasini baholashga qaratilgan model tatbiq etildi; shuningdek, logistika o‘sish modeli 
orqali turistlar oqimining o‘rta va uzoq muddatli istiqboldagi dinamikasi prognoz qilindi [5].

Tadqiqotning nazariy-metodologik asosini turistik hududlarning hayotiy sikli, barqaror turizm konsepsiyasi, 
ekologik sig‘im (carrying capacity) va ijtimoiy almashinuv nazariyalariga oid ilmiy ishlanmalar tashkil etadi. 
Xususan, xorijiy ilmiy adabiyotlarda turistik hududlarning rivojlanish bosqichlari va overturizm xavfi o‘rtasidagi 
bog‘liqlik keng yoritilgan bo‘lib, ushbu yondashuvlar Samarqand sharoitiga moslashtirilgan holda tahlil qilindi. 
Tadqiqot jarayonida so‘nggi yillarda nufuzli xalqaro ilmiy bazalarda chop etilgan ilmiy maqolalar, shuningdek, 
o‘zbekistonlik olimlarning turizmni rivojlantirish va hududiy barqarorlikka oid ishlari tahlil qilindi. Ushbu manbalar 
asosida overturizmni aniqlash mezonlari, uning asosiy indikatorlari va boshqaruv mexanizmlari tizimlashtirildi 
[7], [8].

Mazkur tadqiqotning muhim jihatlaridan biri shundaki, unda faqat mavjud holatni tavsiflash bilan 
cheklanib qolinmay, balki overturizm xavfini oldindan aniqlashga xizmat qiluvchi prognozlash yondashuvlariga 
alohida e’tibor qaratildi. Statistik ma’lumotlar va matematik modellashtirish natijalari Samarqand shahrida 
hozirgi vaqtda overturizm hali to‘liq shakllanmaganini, biroq ayrim ko‘rsatkichlar bo‘yicha xavf chegarasiga 
yaqinlashish kuzatilayotganini ko‘rsatdi. Xususan, turistlar zichligi, mavsumiy notekislik va ekologik yuklama 

ko‘rsatkichlarining o‘sib borishi o‘rta muddatli istiqbolda barqarorlikka salbiy ta’sir ko‘rsatishi mumkin. Shu 
bilan birga, turizmning iqtisodiy foydasi, bandlik yaratishdagi roli va infratuzilmani rivojlantirishdagi ahamiyati 
hozircha ustun ekanligi aniqlangan [9].

Tadqiqot natijalari shuni ko‘rsatadiki, Samarqand destinatsiyasining kelajakdagi barqaror rivojlanishi 
bevosita ilmiy asoslangan boshqaruv qarorlariga bog‘liq. Agar turizm faqat miqdoriy o‘sish tamoyiliga asoslanib 
rivojlantirilsa, vaqt o‘tishi bilan overturizmning salbiy oqibatlari kuchayishi mumkin. Aksincha, turistlar oqimini 
hududlar va mavsumlar bo‘yicha qayta taqsimlash, ekologik yuklamani kamaytirishga qaratilgan choralar 
ko‘rish, madaniy merosni muhofaza qilish mexanizmlarini kuchaytirish va mahalliy aholi manfaatlarini hisobga 
olgan holda turizm siyosatini olib borish Samarqandning uzoq muddatli raqobatbardoshligini ta’minlaydi.

Shu nuqtayi nazardan, mazkur maqola ilmiy va amaliy jihatdan muhim ahamiyatga ega bo‘lib, u hududiy 
turistik destinatsiyalarni barqaror rivojlantirish masalalariga oid ilmiy munozaralarga hissa qo‘shadi. Tadqiqot 
natijalari nafaqat Samarqand shahri, balki O‘zbekistonning boshqa tarixiy turistik hududlari uchun ham 
metodologik asos bo‘lib xizmat qilishi mumkin. Bundan tashqari, maqolada ilgari surilgan yondashuvlar hududiy 
turizm siyosatini ishlab chiqishda, strategik rejalashtirish va prognozlash jarayonlarida qo‘llash uchun amaliy 
ahamiyatga ega [10].

Umuman olganda, ushbu tadqiqot hududiy turistik destinatsiyalarda ijtimoiy-iqtisodiy barqarorlik va 
overturizm omillari o‘rtasidagi murakkab o‘zaro bog‘liqlikni ochib berishga qaratilgan bo‘lib, Samarqand shahri 
misolida turizm rivojlanishining sifat jihatlariga e’tibor qaratish zarurligini asoslab beradi. Aynan shu yondashuv 
kelajakda turizmning iqtisodiy samaradorligi bilan bir qatorda, ekologik va ijtimoiy barqarorlikni ta’minlashga 
xizmat qiladi [11], [12].

T A D Q I Q O T  M E T O D O L O G I YA S I 
Mazkur tadqiqot hududiy turistik destinatsiyalarning ijtimoiy-iqtisodiy barqarorligini overturizm omillari 

kontekstida baholashga qaratilgan bo‘lib, Samarqand shahri misolida olib borildi. Tadqiqot metodologiyasi 
kompleks yondashuv asosida shakllantirildi va u nazariy tahlil, empirik ma’lumotlarni umumlashtirish hamda 
prognozlashga yo‘naltirilgan analitik usullarni o‘z ichiga oladi. Dastlab, ilmiy tadqiqotning nazariy asoslarini 
shakllantirish maqsadida barqaror turizm, hududiy turistik destinatsiyalar rivojlanishi, ekologik yuklama va 
overturizm masalalariga bag‘ishlangan xorijiy va mahalliy ilmiy manbalar tizimli tahlil qilindi. Xususan, so‘nggi 
yillarda Scopus va Web of Science bazalarida chop etilgan ilmiy maqolalar, shuningdek, O‘zbekiston olimlarining 
turizmni hududiy rivojlantirishga oid tadqiqotlari umumlashtirildi. Ushbu manbalar orqali overturizmning nazariy 
talqinlari, uning shakllanish omillari va ijtimoiy-iqtisodiy oqibatlari aniqlashtirildi hamda tadqiqotning konseptual 
doirasi belgilandi.

Tadqiqotning empirik qismi rasmiy statistik ma’lumotlar tahliliga asoslandi. Unda turistik oqimlar dinamikasi, 
turistlar zichligi, mavsumiy notekislik, joylashtirish vositalari soni va turizm xizmatlari hajmiga oid ko‘rsatkichlar 
o‘rganildi. Ushbu ma’lumotlar asosida Samarqand shahrida turizm rivojlanishining hozirgi holati va uning 
ijtimoiy-iqtisodiy barqarorlikka ta’siri baholandi. Statistik tahlil jarayonida vaqt qatorlari usuli va solishtirma tahlil 
qo‘llanilib, turizm o‘sish tendensiyalarining barqarorlik chegaralariga yaqinlashuvi aniqlandi. Shu bilan birga, 
ekologik yuklama masalasi turizm faoliyatining atrof-muhitga ta’siri nuqtayi nazaridan sifat jihatdan baholandi, 
ya’ni chiqindilar hajmi, resurslar iste’moli va tarixiy-madaniy meros obyektlariga antropogen bosim kabi omillar 
tahlil qilindi.

Tadqiqotda prognozlashga yo‘naltirilgan yondashuvlardan ham foydalanildi. Bunda turizm oqimining 
kelajakdagi rivojlanish ehtimoli mavjud statistik tendensiyalar asosida tahlil qilinib, overturizm xavfining 
kuchayish ehtimoli baholandi. Prognozlash jarayonida miqdoriy hisob-kitoblarni noto‘g‘ri talqin qilishdan qochish 
maqsadida model natijalari sifat jihatdan izohlandi va ular hududiy barqarorlik nuqtayi nazaridan talqin etildi. Bu 
yondashuv tadqiqot natijalarining amaliy ahamiyatini oshirib, ilmiy xulosalarni hududiy turizm boshqaruvi bilan 
bog‘lash imkonini berdi.

Shuningdek, tadqiqot metodologiyasida tizimli yondashuv muhim o‘rin egalladi. Samarqand turistik 
destinatsiyasi yagona tizim sifatida ko‘rib chiqilib, undagi iqtisodiy, ijtimoiy va ekologik komponentlar o‘zaro 
bog‘liqlikda tahlil qilindi. Bu esa turizm rivojlanishining faqat iqtisodiy foyda emas, balki uzoq muddatli 
barqarorlik mezonlari asosida baholanishini ta’minladi. Natijada, qo‘llanilgan metodologik yondashuvlar 
Samarqand shahrida overturizm xavfini erta aniqlash, uning ijtimoiy-iqtisodiy oqibatlarini baholash va barqaror 
turizm siyosatini shakllantirish uchun ilmiy asos bo‘lib xizmat qildi.

T A H L I L  V A  N A T I J A L A R
O‘tkazilgan tadqiqot natijalari Samarqand shahri va umuman O‘zbekiston hududiy turistik destinatsiyalarida 

turizm rivojlanishining miqdoriy o‘sishi bilan bir qatorda, ijtimoiy-iqtisodiy va ekologik yuklamaning sezilarli 

darajada ortib borayotganini ko‘rsatadi. 2025-yil yanvar–avgust oylariga oid statistik ma’lumotlar tahlili shuni 
tasdiqlaydiki, xorijiy turistlar oqimi barqaror o‘sish trayektoriyasiga kirgan bo‘lib, bu holat hududlar kesimida, 
ayniqsa Samarqand viloyatida yaqqol namoyon bo‘lmoqda. Mazkur davrda respublika bo‘yicha 7,5 milliondan 
ortiq xorijiy turist tashrifi qayd etilgan bo‘lib, bu ko‘rsatkich o‘tgan yilning mos davriga nisbatan 12 foizdan ortiq 
o‘sishni anglatadi. Ushbu o‘sishning hududiy taqsimoti tahlil qilinganda, Samarqand viloyati 1,99 million xorijiy 
turist bilan respublika bo‘yicha yetakchi hududlardan biri sifatida namoyon bo‘lmoqda (1-jadval).

1-jadval. O‘zbekistonda xorijiy turistlar oqimi dinamikasi (2018–2025, yanvar–avgust)
Yil Xorijiy turistlar soni (ming nafar)

2018 5 346,2
2019 6 748,5
2020 1 504,1
2021 1 881,3
2022 5 232,8
2023 6 626,3
2024 10 060,9

2025 (yan–avg) 7 516,7

1-jadvaldan ko‘rinib turibdiki, pandemiya yillaridagi keskin pasayishdan so‘ng 2022-yildan boshlab xorijiy 
turistlar oqimi barqaror tiklanish va tezlashgan o‘sish bosqichiga o‘tgan. Ayniqsa 2024-yildagi rekord ko‘rsatkich 
(10 mln nafardan ortiq) O‘zbekiston turizmi uchun yangi bosqich boshlanganini ko‘rsatadi. 2025-yilning faqat 
8 oyida 7,5 mln turist tashrif buyurgani yil yakuniga borib yana yuqori natija kutilayotganini bildiradi (2-jadval).

2-jadval. 2025-yil yanvar–avgust oylarida xorijiy turistlarning hududlar bo‘yicha taqsimlanishi
Hudud Xorijiy turistlar (ming nafar) O‘sish sur’ati (%)

Toshkent shahri 3 419,7 130,4
Samarqand viloyati 1 990,8 123,6
Buxoro viloyati 1 482,0 113,1
Xorazm viloyati 1 498,2 154,6
Toshkent viloyati 1 092,7 173,4

Mazkur jadval Samarqand viloyatining xorijiy turistlarni qabul qilish bo‘yicha respublika miqyosida yetakchi 
hududlardan biri sifatida barqaror mavqega ega ekanini tasdiqlaydi. Viloyat poytaxtdan keyin ikkinchi o‘rinni 
egallab, bu holat Samarqandning tarixiy-madaniy markaz sifatidagi yuqori jozibadorligi va xalqaro turizm 
bozoridagi raqobatbardoshligini namoyon etadi. Xorijiy turistlar oqimining yuqori o‘sish sur’ati (123,6%) 
hududda turistik infratuzilmani yanada kengaytirish, shahar muhitini kompleks rejalashtirish hamda xizmatlar 
sifatini oshirish zaruratini ko‘rsatadi. Mazkur tendensiya Samarqandda turistlar oqimini hududiy va mavsumiy 
jihatdan muvozanatlashtirish, tashrif buyuruvchilar sig‘imini ilmiy asosda baholash va overturizm xavfini 
oldindan prognozlashga qaratilgan samarali boshqaruv mexanizmlarini joriy etish uchun qulay metodik asos 
yaratadi (3-jadval).

3-jadval. Xorijiy turistlarning yosh tarkibi (2025-yil yanvar–avgust)
Yosh guruhi Turistlar soni (ming nafar) Ulushi (%)

0–18 yosh 1 052,8 14,0
19–30 yosh 1 228,3 16,3
31–55 yosh 3 775,8 50,2
55 yoshdan yuqori 1 459,4 19,4
Jami 7 516,7 100

Eng katta ulushni 31–55 yoshdagi turistlar tashkil etishi ushbu segmentning yuqori iqtisodiy faolligi va to‘lov 
qobiliyatini ko‘rsatadi. Mazkur guruh mehmonxona, transport hamda madaniy xizmatlardan faol foydalanib, 
hududiy turizm daromadlarining barqaror shakllanishiga sezilarli hissa qo‘shadi. Ushbu tendensiya Samarqand 
shahrida turizmning iqtisodiy samaradorligini yanada oshirish bilan bir qatorda, xizmatlar infratuzilmasini 

maqsadli rivojlantirish va yuklamani oqilona taqsimlash zaruratini belgilab beradi. Kelgusida mazkur yosh 
segmenti ulushining saqlanib qolishi sharoitida xizmatlar sig‘imini optimallashtirish, tashriflarni mavsumiy va 
hududiy jihatdan muvozanatlashtirish hamda raqamli boshqaruv mexanizmlarini joriy etish Samarqandning 
barqaror turistik rivojlanishini ta’minlovchi muhim metodik yo‘nalishlardan biri bo‘lishi prognoz qilinadi (4-jadval).

4-jadval. Ichki turizm hajmi va hududlar kesimi (2025-yil yanvar–avgust)
Hudud Ichki turistlar (ming nafar) Reja bajarilishi (%)

Samarqand viloyati 2 348,7 115,0
Toshkent shahri 2 002,4 131,3
Buxoro viloyati 1 584,0 198,9
Qashqadaryo viloyati 1 977,9 140,2
Surxondaryo viloyati 1 738,3 167,7

Ichki turizm ko‘rsatkichlari Samarqandda faqat xorijiy emas, balki mahalliy sayyohlar bosimi ham yuqori 
ekanini ko‘rsatadi. Ichki va tashqi turizm oqimlarining bir hududda jamlanishi ekologik yuklama va ijtimoiy 
zichlikni oshiradi (5-jadval).

5-jadval. Samarqand viloyatida joylashtirish vositalari (2025-yil 1-sentyabr holatiga)
Ko‘rsatkich Soni

Jami joylashtirish vositalari 774
Mehmonxonalar 163
Oilaviy mehmon uylari 457
Xostellar 139
O‘rinlar soni 20 014

Joylashtirish vositalari sonining yuqoriligi Samarqand shahrining yirik turistik oqimlarni qabul qilish 
salohiyatiga ega ekanini ko‘rsatadi hamda hududning turizm bozoridagi raqobatbardoshligini mustahkamlaydi. 
Ayniqsa, oilaviy mehmon uylari segmentining jadal rivojlanishi mahalliy aholi bandligini oshirish va turizm 
daromadlarini diversifikatsiya qilish imkonini bermoqda. Ushbu jarayon shahar makonini kompleks rejalashtirish, 
joylashtirish obyektlarini hududiy jihatdan muvozanatlash hamda ularning faoliyatini zamonaviy monitoring 
mexanizmlari orqali tartibga solish zaruratini belgilab beradi. Kelgusida mazkur yondashuv tarixiy hududlarda 
qurilish jarayonlarini tizimli boshqarish va ekologik yuklamani optimallashtirishga xizmat qilishi prognoz qilinadi.

Olingan natijalar Samarqandning boy tarixiy-madaniy merosi, rivojlangan turistik infratuzilmasi va xalqaro 
miqyosdagi yuqori tanilganligi bilan izohlanadi. Aynan ushbu ustunliklar hududga bo‘lgan turistlar qiziqishini 
barqaror saqlab, Samarqandni respublika miqyosida yetakchi destinatsiya sifatida mustahkamlab bormoqda. 
Shu bilan birga, statistik jadvallar asosida o‘tkazilgan nisbatli tahlil xorijiy turistlar ulushining yuqoriligi hududiy 
sig‘imni ilmiy asosda baholash va tashriflar oqimini boshqarishga qaratilgan strategiyalarni ishlab chiqish uchun 
muhim axborot bazasini shakllantirayotganini ko‘rsatadi. Ayniqsa, yoz oylarida kuzatiladigan mavsumiy faollik 
turizm infratuzilmasini moslashuvchan rejalashtirish zaruratini belgilaydi.

Xorijiy turistlar tarkibini yosh guruhlari kesimida tahlil qilish hududiy turizm siyosatini yanada aniqlashtirish 
imkonini berdi. Ma’lumotlarga ko‘ra, 31–55 yoshdagi turistlar eng yirik segmentni tashkil etib, tashriflarning 
qariyb yarmiga yaqinini qamrab oladi. Ushbu guruhning yuqori xarajat qilish salohiyati va nisbatan uzoq 
muddat qolishi Samarqand viloyati iqtisodiyoti uchun barqaror moliyaviy oqimni ta’minlaydi. Mazkur tendensiya 
xizmatlar sig‘imini kengaytirish, transport va servis infratuzilmasini modernizatsiya qilish hamda talabga 
moslashtirilgan xizmat turlarini rivojlantirish uchun qulay shart-sharoit yaratadi. O‘rta muddatli istiqbolda ushbu 
yosh segmenti ulushining saqlanib qolishi infratuzilmaviy rivojlanishni bosqichma-bosqich rejalashtirishni talab 
etishi prognoz qilinadi.

Turizm xizmatlari eksporti bo‘yicha olingan natijalar iqtisodiy barqarorlikning mustahkamlanib borayotganini 
ko‘rsatadi. 2025-yilning yanvar–avgust oylarida turizm xizmatlari eksporti 3,4 milliard AQSh dollaridan oshib, 
o‘tgan yilga nisbatan sezilarli o‘sish sur’atini namoyon etdi. Bu ko‘rsatkich turizmning milliy iqtisodiyotdagi 
rolini kuchaytirayotganini tasdiqlaydi. Xorijiy turistlarning o‘rtacha xarajatlarining oshishi xizmatlar sifati, taklif 
etilayotgan mahsulotlarning xilma-xilligi va turistik tajribaning boyishi bilan bevosita bog‘liq. Ushbu tendensiya 
hududiy darajada daromadlarni qayta investitsiyalash va barqaror rivojlanishga yo‘naltirish imkoniyatlarini 
kengaytiradi.

Ichki turizm ko‘rsatkichlari tahlili ham hududning umumiy turistik faolligini baholashda muhim ahamiyat kasb 
etadi. 2025-yilning dastlabki sakkiz oyida respublika bo‘yicha ichki turistlar tashrifining yuqori darajaga yetishi 
ichki turizmga bo‘lgan talabning barqarorligini ko‘rsatadi. Samarqand viloyatining ushbu jarayonda yetakchi 
hududlardan biri sifatida namoyon bo‘lishi uning madaniy va rekreatsion salohiyatini tasdiqlaydi. Ichki va tashqi 
turizm oqimlarining bir hududda jamlanishi xizmatlar ko‘lamini kengaytirish, infratuzilmani moslashtirish va 
hududiy boshqaruvni takomillashtirish uchun qo‘shimcha imkoniyatlar yaratadi. Ayniqsa, dam olish kunlari va 
mavsumiy tadbirlar davrida turistlar oqimini samarali boshqarish mexanizmlarini joriy etish muhim metodik 
yo‘nalish sifatida shakllanadi.

Joylashtirish vositalari bo‘yicha statistik ma’lumotlar tahlili respublika miqyosida turistik infratuzilmaning 
jadal rivojlanayotganini ko‘rsatadi. Samarqand viloyatining ushbu ko‘rsatkichlar bo‘yicha yuqori ulushga ega 
bo‘lishi hududning turistik jozibadorligini yana bir bor tasdiqlaydi. Joylashtirish obyektlari sonining ko‘payishi 
turistlar oqimini qabul qilish imkoniyatlarini kengaytirib, xizmatlar bozorida raqobatni kuchaytiradi. Shu bilan 
birga, ushbu jarayon infratuzilmaviy rivojlanishni muvofiqlashtirish, resurslardan oqilona foydalanish va shahar 
muhitini muhofaza qilishga qaratilgan kompleks rejalashtirishni talab etadi. Prognozlarga ko‘ra, joylashtirish 
vositalari rivojini turistlar oqimi dinamikasi bilan uyg‘unlashtirish infratuzilmaviy muvozanatni ta’minlashda hal 
qiluvchi ahamiyatga ega bo‘ladi.

Sanitariya-gigiyena infratuzilmasi va turistik xizmat ko‘rsatuvchi subyektlar bo‘yicha olingan natijalar 
hududda xizmatlar sifatini oshirish bo‘yicha izchil ishlar olib borilayotganini ko‘rsatadi. Samarqand viloyatida 
turistlar zichligi yuqori bo‘lgan hududlarda mazkur infratuzilmani bosqichma-bosqich rivojlantirish zarurati 
aniqlanmoqda. Bu esa xizmatlar qulayligini oshirish, turistlar va mahalliy aholi ehtiyojlarini uyg‘unlashtirish 
hamda ijtimoiy muvozanatni mustahkamlash uchun muhim metodik asos yaratadi.

Umumlashtirilgan tahlillar shuni ko‘rsatadiki, Samarqand shahri va viloyatida turizm rivojlanishi yuqori 
iqtisodiy samaradorlik bilan birga, ijtimoiy-iqtisodiy barqarorlikni ta’minlash imkoniyatlariga ham ega. Statistik 
ko‘rsatkichlar hududda turistik sig‘imni ilmiy asosda boshqarish va o‘rta muddatli istiqbolda muvozanatli 
rivojlanishni ta’minlash zarurligini ko‘rsatadi. Shunday qilib, tadqiqot natijalari hududiy turizm siyosatini 
miqdoriy o‘sish bilan bir qatorda sifat, boshqaruv va barqarorlik mezonlariga asoslash zarurligini ilmiy jihatdan 
tasdiqlaydi.

X U L O S A  V A  T A K L I F L A R
Ushbu tadqiqot Samarqand shahri misolida hududiy turistik destinatsiyalarda ijtimoiy-iqtisodiy barqarorlik 

va overturizm omillari o‘rtasidagi o‘zaro bog‘liqlikni empirik va tahliliy asosda ochib berdi hamda bir qator muhim 
ilmiy xulosalarni shakllantirdi. Olingan natijalar Samarqandda turizm rivojlanishi yuqori iqtisodiy samaradorlik, 
bandlikning kengayishi va xizmatlar eksportining barqaror o‘sishi bilan tavsiflanayotganini tasdiqlaydi. Shu 
bilan birga, turistlar oqimining hududiy va mavsumiy kontsentratsiyasi hamda ichki va tashqi turizm faolligining 
bir vaqtda kuchayishi hududiy boshqaruv va rejalashtirish mexanizmlarini yanada takomillashtirish zaruratini 
ko‘rsatmoqda. Mazkur tendensiyalar o‘rta muddatli istiqbolda turizmni barqaror rivojlantirish uchun prognozga 
asoslangan boshqaruv choralarini joriy etish muhimligini belgilaydi.

Tadqiqot doirasida qo‘llanilgan statistik tahlil va prognozlash yondashuvlari Samarqandda overturizm 
jarayoni hozircha to‘liq shakllanmaganini, biroq ayrim ko‘rsatkichlar bo‘yicha oldindan boshqarish va 
muvozanatlashtirish choralarini qo‘llash uchun yetarli axborot bazasi mavjudligini aniqlash imkonini berdi. 
Bu holat hududiy turizm siyosatini miqdoriy o‘sish bilan bir qatorda, turistlar oqimini samarali boshqarish, 
hududiy sig‘imni ilmiy asosda baholash, ekologik yuklamani optimallashtirish va mahalliy aholi manfaatlarini 
uyg‘unlashtirishga qaratilgan kompleks yondashuv orqali amalga oshirish imkoniyatlarini kengaytiradi.

Amaliy jihatdan, tadqiqot natijalari Samarqand va unga o‘xshash tarixiy shaharlarda turizmni rejalashtirish 
va boshqarishda ilmiy asoslangan, preventiv va prognozga yo‘naltirilgan qarorlar qabul qilish uchun muhim 
metodik asos bo‘lib xizmat qiladi. Kelgusida turistik sig‘imni aniq hududiy kesimlarda chuqurroq modellashtirish, 
ekologik va ijtimoiy ko‘rsatkichlarni integratsiyalashgan indekslar orqali baholash hamda mahalliy aholi 
munosabatlari va xulq-atvorini tizimli o‘rganish hududiy turistik destinatsiyalarning uzoq muddatli ijtimoiy-
iqtisodiy barqarorligini ta’minlashga xizmat qilishi prognoz qilinadi.

